
25 Ionawr 2008
Yn bresennol: Roy Evans (Cadeirydd), Hazel Lloyd, Dewi Williams, Louise Amery, Allan Lewis.

Corff Arweiniol: Mike Shaw, Gareth Rowlands, Alison Kinsey.
Ymgynghorwyr: Andrew Maxted
1) Ymddiheuriadau
Eurfyl Evans, Rachel Russel, Jan Britton, Ruth Bacigalupo, Jacqui Weatherburn, Sue Hurds, Eirlys Lloyd, Gareth Lloyd, Paul Finch, Rod Pritchard, Ann Rybij, Geraint Davies, Bob Jacques, Ian Roffe, Sue Byrne, Eluned Lewis.

2) Datgan Buddiannau
Dim un.

3) Cofnodion y Cyfarfod a gynhaliwyd ar 29/11/07
Cytunwyd bod y rhain yn gywir. 

Materion sy’n Codi
Eitem 4b. Ysgrifennodd y Corff Arweiniol at Elin Jones ar 3 Rhagfyr a daeth ateb byr i law yn syth yn addo mwy o arolygu.  Yn anffodus, ni chlywodd y Corff Arweiniol ddim mwy a chan fod bwrdd CAVO yn cyfarfod â hi ar 8 Chwefror, cytunwyd codi’r mater hwn â hi eto.  

Eitem 5 a/b.  Mae gwaith ar hyn yn dal i fynd rhagddo a dosbarthir y dogfennau i’r aelodau unwaith y bydd gweddill yr ymholiadau am y Cynllun Datblygu Rhanbarthol wedi dod i alw ac wedi’u gwirio. 

Eitem 9c. Aeth Eirlys Lloyd i’r digwyddiad hwn yn Llandrindod.  Roedd ar ffurf sioe arddangos prosiectau a digwyddiadau LEADER+ yng Nghymru a chynigiai gyfle delfrydol i gyfarwyddo â gwaith y Grwpiau Mynediad Lleol.  Gwnaeth saith grŵp LEADER+ gyflwyniadau a buont yn rhannu’r arferion gorau.  Hefyd, gwnaeth Elin Jones anerchiad a fu’n pwysleisio pa mor bwysig yw cynhyrchu bwyd yng Nghymru. 

4) Cynllun Datblygu Gwledig
Diweddariad am y Cynllun Busnes
Gwnaeth Llywodraeth Cynulliad Cymru wiriadau cychwynnol ar ffurflenni cais y prosiectau gan anfon ymholiadau am wybodaeth ychwanegol. Bu’r Corff Arweiniol yn ymdrin â’r ffurflenni ac fe’u dychwelasant i Lywodraeth Cynulliad Cymru’r diwrnod blaenorol.  Roedd yr ymholiadau yn ymwneud yn bennaf â chaniatâd, cadarnhau arian ysgogi a’r taenlenni a oedd yn atodi’r prosiectau. Roedd y Corff Arweiniol bellach yn disgwyl am ymholiadau parthed cymhwysedd. 
Daeth diweddariad i law’r Corff Arweiniol oddi wrth Lywodraeth Cynulliad Cymru gan nodi y bu’n rhaid gwneud newidiadau i Gynllun Datblygu Gwledig drafft Cymru yn sgîl adborth y Comisiwn.  Un newid sy’n effeithio ar Echel 3 yw cyflwyno Mesur 311 o dan Echel 3: Mesurau i arallgyfeirio’r economi wledig i gefnogi aelodau’r aelwyd amaethyddol i arallgyfeirio ym maes gweithgareddau sydd heb fod yn rhai amaethyddol. Mae rhoi Mesur 311 i mewn yn mynd law yn llaw â newidiadau cysylltiedig angenrheidiol i Fesur 312, sef y Mesur sy’n cefnogi creu a datblygu busnesau.  Nodai’r Aelodau bod Partneriaeth Adfywio Economaidd Ceredigion wedi gofyn am gynnwys y Mesur hwn yn Echel 3 yn ystod yr ymgynghori cychwynnol.  Gallai fod angen adolygu rhai prosiectau yn sgîl hyn.  Yn ddiweddarach, estynnwyd yr amserlen i arfarnu prosiectau hyd 18 Chwefror 2008 gan wneud y cyfnod 18 Chwefror tan 7 Mawrth yn amser i’r Partneriaethau Lleol adolygu Cynlluniau Busnes.  Bwriedir o hyd i’r dyddiad cychwyn gweithredu fod ar 1 Ebrill.  Cytunwyd y byddai’r Corff Arweiniol yn trefnu cyfarfod ychwanegol petai rhaid.  


5) Ceredigion 2020 
a. Cylchlythyr
Gofynnodd y Corff Arweiniol i aelodau nodi’r ddolen we parthed gwybodaeth am Fyrddau Gwasanaethau Lleol. 

6) b. Adborth am flaenoriaethau a gweithdy’r Bwrdd Gwasanaethau lleol  22/10/07 
Ystyriai’r cyfarfod hwn flaenoriaethau Ceredigion o dan y Bwrdd Gwasanaethau Lleol ynghyd ag aelodaeth, strwythur a dyfodol y Bwrdd Gwasanaethau Lleol.  Cyflwynodd partner sefydliadau eu blaenoriaethau, bu trafod a chytunwyd ar flaenoriaethau lle mai mynediad at wasanaethau yw’r brif thema tra mai cludiant, swyddi a chynyddu ymwybyddiaeth am wasanaethau / hunangyfrifoldeb yw’r is-themâu. 

c. Cyfarfod 2020 ar 21/01/08
Bu trafod am gylch gorchwyl draft a ddosbarthwyd i’r Bartneriaeth.  Cytunodd Partneriaeth 2020 y dylai pawb roi mwy o ystyriaeth i’r cylch gorchwyl drafft a rhoi mwy o sylwadau ac  awgrymiadau i’w hychwanegu.  Cytunodd Partneriaeth Adfywio Economaidd Ceredigion y byddai’r Corff Arweiniol yn dosbarthu’r cylch gorchwyl draft i aelodau.  Cytunwyd yn y cyfarfod sefydlu Grŵp Gorffen a Gorchwyl i fwrw ymlaen â chludiant fel un o is-themâu Mynediad at Wasanaethau a glustnodwyd fel blaenoriaeth ar gyfer y Bwrdd Gwasanaethau Lleol.  Cynigiwyd bod pob sefydliad / partneriaeth yn enwebu cynrychiolydd i fod yn rhan o’r Grŵp hwn.  Byddid yn gofyn i’r Grŵp hwn yn y lle cyntaf am glustnodi’r materion ac argymell meysydd gwaith blaenoriaethol i’r Bwrdd Gwasanaethau Lleol. Cyflwynodd Rachel Russell bapur i’r Bartneriaeth am ddyfodol Grŵp Rhannu Gwybodaeth a Data Ceredigion 2020 – gan symud ymlaen i gefnogi Bwrdd Gwasanaethau Lleol Ceredigion, gan gefnogi Partneriaethau allweddol eraill etc.  Cytunodd y Bartneriaeth i’r argymhelliad a bydd bwrw ymlaen â hynny yn y blynyddoedd nesaf.    
Cyflwynodd Rhodri Llwyd Morgan (Cyfarwyddwr Cynorthwyol – Addysg a Gwasanaethau Cymunedol, Cyngor Sir Ceredigion) bapur ac argymhellodd fod y Bartneriaeth yn mabwysiadu Dyfodol Dwyieithog fel 6ed thema allweddol y strategaeth gymunedol, Ceredigion 2020.  Cytunodd y Bartneriaeth ar yr argymhelliad a bydd gwaith yn symud ymlaen i sefydlu ‘Dyfodol Dwyieithog’ fel Grŵp Thematig o dan y Bwrdd Gwasanaethau Lleol.  Hefyd, cynhwysir hyn fel thema pan adolygir y Strategaeth Gymunedol yn ystod 2008. 

7) Diweddariad am Gynllun Gofodol Cymru
Cyfarfod Is-grŵp yr UE ar 14/01/08
Cyfarfu’r Grŵp Swyddogol yn yr wythnos flaenorol ac roedd yn dal i ddisgwyl am enwau Gweinidogion ar gyfer pob rhanbarth.  Ar ddiwedd mis Ionawr, lansiwyd ynghynghoriad tri mis o hyd ar Gynllun Gofodol Cymru : Pobl, Lleoedd, Dyfodol.  Mae’r ddogfen hon yn amlinellu gweledigaeth am y modd y dylai pob rhan o Gymru ddatblygu’n economaidd, yn gymdeithasol ac yn amgylcheddol dros yr 20 mlynedd nesaf a bydd yn arwain y ffordd y bydd Llywodraeth y Cynulliad yn gwario’i harian yn y blynyddoedd i ddod.  Mae llawer iawn o waith traws-sectoraidd ac mewn partneriaeth wedi gwneud gwir gynnydd gyferbyn â’r nodau a glustnodwyd yng Nghynllun Gofodol cyntaf 2004.  Cynorthwyodd hynny ddull cydgysylltiedig o weithredu materion cymhleth megis cludiant, tai a phatrymau aneddiadau am y tro cyntaf sy’n arwain at ddefnyddio cyllid cyhoeddus yn fwy effeithiol.         
Cynhelir digwyddiadau ym mhob un o chwe rhanbarth y Cynllun Gofodol cyn y Pasg i gael y cyfle i roi adborth uniongyrchol a chlywed mwy am yr hyn y mae pob rhanbarth yn bwriadu ei wneud yn y blynyddoedd i ddod.  Cyhoeddir y ddogfen ar wefan y Cynllun Gofodol ac mae mwy o fanylion am y digwyddiadau ar gael ar : http://new.wales.gov.uk/about/strategy/spatial/?lang=cy  
Cynhelir Digwyddiad Canolbarth Cymru ar 14 Mawrth 2008 yn Neuadd Penbryn, Prifysgol Aberystwyth.  Bydd dogfennau’r ymgynghori (pan fyddant yn barod) yn mynd at Gabinet y Cynulliad i’w mabwysiadu. Felly, roedd yn bwysig sicrhau bod y datganiadau rhanbarthol yn gywir.  Roedd erfyn ar bob aelod i fynd i’r trafodaethau a bwydo materion Ceredigion.  Byddai Cyngor Sir Ceredigion yn cynnal gweithdy mewnol i benderfynu ar ymateb corfforaethol ffurfiol.  

8) Cynllun Plant a Phobl Ifanc 
Yn sgîl trafodaeth, cytunodd yr Aelodau ar y Nod Craidd 7 a awgrymwyd; Rhyddid rhag Tlodi a awgrymir gan y Cynllun Plant a Phobl Ifanc fel nod craidd perthnasol i’r grŵp hwn ei drafod a nodai fod y mater hwn wedi’i adlewyrchu ledled y Strategaeth Leol.  Cyfeiriai’r Strategaeth sawl gwaith at leihau tlodi, sef mater canolog yng Ngheredigion.  Nodai fod perfformiad economaidd Ceredigion yn dal i fod yn wan iawn, mai ychydig o gyfleoedd am swyddi sydd ar draws y sir a bod y rhan fwyaf ohonynt yn Aberystwyth. Hefyd, cafodd y broses ddiweddar o gau ffatrïoedd effaith amrywiol ar yr economi wledig.  Nodai’r Strategaeth y dioddefai rhai rhannau o Geredigion amddifadedd sylweddol a Cheredigion, yn ôl Llywodraeth Cynulliad Cymru, yw’r sir 6ed waethaf yng Nghymru gydag ardaloedd sydd â phroblemau difrifol ym maes tai ac anawsterau mynediad at wasanaethau.  Cydnabyddai Thema 1 yr Amcan 4 Strategol feysydd penodol o angen ac mae Echel 3 a 4 y Cynllun Datblygu Rhanbarthol yn targedu grwpiau sy’n cynnwys menywod a phobl ifanc mewn prosiectau lle y mae’r elfen ychwanegol yn fanteisiol i blant a’r oedrannus.  Cytunwyd y byddai’r Corff Arweiniol yn dosbarthu’r manylion i’r aelodau ac yn gofyn am sylwadau mewn pryd iddynt gael eu dychwelyd i’r Cynllun Plant a Phobl Ifanc erbyn y dyddiad terfyn, sef 20 Chwefror.    
9) Strategaeth Iechyd, Gofal Cymdeithasol a Lles Ceredigion 2008-11
Trafododd yr Aelodau’r Strategaeth a nodasant ei synergedd â Strategaeth Leol Partneriaeth Adfywio Economaidd Ceredigion.  Mae ffurflen adborth ar gael i roi sylwadau unigol. 

10) Gweithredu dros Gymunedau Gwledig – Antur Teifi 
a. Adroddiad Chwarterol
Dosbarthodd y Corff Arweiniol yr Adroddiad Chwarterol eisoes.  Nodai Antur Teifi fod y gwariant yn dal i fod ychydig y tu ôl iddi ac roedd ystyriaeth ddiwyd yn cael ei rhoi i hynny.  Disgwylir i’r ceisiadau am weithgareddau fod yn llai na chynt. Felly, byddai’r prosiect cyffredinol yn llai yn y flwyddyn ganlynol.  Cytunodd Partneriaeth Adfywio Economaidd Ceredigion ar yr Adroddiad Chwarterol ac fe’i llofnodwyd gan y Cadeirydd.  

b. Cynllun Gweithredu 
Trosglwyddwyd sylwadau am y Cynllun gweithredu a ddaeth i law’r Corff Arweiniol i Antur Teifi.  Cytunwyd y dylid diwygio’r Cynllun gweithredu ac fe’i dosbarthwyd i’r aelodau er sylwadau.

11) Cydgyfeirio
Aeth y Corff Arweiniol i gyfarfodydd ym mis Ionawr i drafod prosiectau twristiaeth, Prosiectau Adfywio Ffisegol, Amgylchedd ar gyfer Twf a materion eraill. Clustnodwyd pecyn o bum brosiect o dan yr Amgylchedd ar gyfer Twf.  Mae cwmpasu’r rhain yn ymddangos fel bod angen mwy o arian nag sydd ar gael ar hyn o bryd. Mae trafod hefyd ar Gastell Aberteifi gyda’r posibilrwydd o symud i gyfeiriad mynegi buddiant mewn prosiect sy’n sefyll ar ei ben ei hun.  

Timau Ewropeaidd Gofodol
Mae’r Corff Arweiniol yn y broses o wneud cynnig i sefydlu allgymorth Timau Ewropeaidd Gofodol yn y sir hon.   

12) Arfarniad Cynaliadwyedd y Cynllun Datblygu Lleol / adroddiad cwmpasu Asesiad Amgylcheddol Strategol
Rhoddwyd crynodeb byr o’r adroddiad hwn i’r aelodau, sef proses orfodol sy’n berthnasol i bob Cynllun Datblygu Lleol.  Mae’r adroddiad cwmpasu yn amlinellu meincnodau a elwir yn Amcanion Cynaliadwyedd.  Defnyddir yr amcanion a glustnodir i brofi’r gallu i ddarparu’r Cynllun Datblygu Lleol : mae’n ofyniad cyfreithiol bod cynaliadwyedd y Cynllun Datblygu Lleol yn cael ei brofi fel y mae’n ysgrifenedig. Mae nifer o aelodau Partneriaeth Adfywio Economaidd Ceredigion yn rhan o’r Gweithgor Cynaliadwyedd ac maent wedi gwneud sylwadau.  Mae croeso i aelodau unigol Partneriaeth Adfywio Economaidd Ceredigion wneud sylwadau ychwanegol, os byddant yn dymuno gwneud hynny.       

13) Amcan 1
Adroddiad Ôl-ofal
Rhoddwyd yr adroddiad anghywir wrth ei gilydd. Felly, cytunodd yr Aelodau ymdrin â’r eitem hon yn y cyfarfod canlynol. 

14) Gohebiaeth a ddaeth i law
Daeth e-bost i law’r Corff Arweiniol am Gyllid Cydgyfeirio, Cymorth o Gronfa Gymdeithasol Ewrop ar gyfer Gofal Plant a nododd y byddai’n cydlynu rhestr o swyddogion y Cyngor a rhestr o ddiddordeb mewn prosiectau ynghyd â chynnig cyngor ar gyfer y broses o wneud cais am brosiectau. 
 
15) Cyfarfodydd yr aethpwyd iddynt
Cynhaliodd Cynllun Cludiant Rhanbarthol TraCC gyfarfod ymgynghori lle yr oedd Swyddogion Llywodraeth Leol a swyddogion sector gwirfoddol Canolbarth Cymru yn bresennol.  Roedd y cyfarfod hwn yn gyflwyniad i’r broses o ymgynghori ar y rhaglen pum mlynedd o hyd a fydd yn pennu dyraniad cyllid Llywodraeth Cynulliad Cymru ar gludiant yn y rhanbarth yn y dyfodol.  Roedd y sesiwn yn seileidig ar roi gwybodaeth yn hytrach na rhyngweithio â’r sawl a oedd yn bresennol.  Cyflwynwyd deg blaenoriaeth ar sail ymgynghori blaenorol a gofynnwyd i’r swyddogion restru’r penawdau bras hyn yn ôl eu pwysigrwydd. Mae Adrian Thomas, Cyngor Sir Ceredigion, yn casglu manylion prosiectau.  Nid ymddengys bod llawer o ystyriaeth wedi’i rhoi yn y rhanbarth hyd yn hyn i’r modd gorau o ddefnyddio Cronfeydd Ewrop.  Bydd canolbwynt unrhyw gyllid yn y dyfodol ar wariant cyfalaf.   

Byddai’r Corff Arweiniol yn mynd yr wythnos ganlynol i Weithdy’r Adran Plant, Addysg, Dysgu gydol Oes a Sgiliau ar Weithredu Cronfa Gymdeithasol Ewrop a byddai’n adrodd yn ôl i gyfarfod nesaf Partneriaeth Adfywio Economaidd Ceredigion. 

16) Unrhyw Faterion Arall
Dim un.
Cyfarfodydd Nesaf
29/02/08, 28/03/08, 25/04/08
1

